Fundargerð




Félagsmálanefnd Hveragerðisbæjar


103. fundur félagsmálanefndar var haldinn á bæjarskrifstofunni þriðjudaginn  9. september 2008 og hófst kl. 17:00.  Mættir voru:  Unnur Þormóðsdóttir,  Unnur Kjartansdóttir, Ingibjörg Garðarsdóttir, Eyvindur Bjarnason og María Kristjánsdóttir félagsmálastjóri.  

Eftirfarandi fært til bókar:

1.  Framkvæmdaáætlun Hveragerðisbæjar á sviði barnaverndar 2008-2010          

     Félagsmálanefnd samþykkir meðfylgjandi framkvæmdaáætlun. Áætlunin gildir út    

     kjörtímabilið til ársins 2010.

2.  Landsfundur jafnréttisnefnda.          
Landsfundur jafnréttisnefnda verður haldinn 17. og 18. september í Mosfellsbæ. Á     fundinum gefst sveitarfélögum kostur á að gerast aðilar að Evrópusáttmála um jafna stöðu kvenna og karla í sveitarfélögum.  Sáttmálinn er ekki lagalega bindandi en undirritun hans felur í sér pólitíska viljayfirlýsingu um að vinna að jafnri stöðu kvenna og karla í samræmi við ákvæði hans. Sáttmálanum er ætlað að vera praktískt tæki fyrir sveitarfélög til að vinna að raunverulegu jafnrétti kynjanna. Sveitarfélög, sem undirrita sáttmálann, eiga innan tveggja ára að vera búin að setja sér tímasetta aðgerðaráætlun í jafnréttismálum í samræmi við ákvæði hans eða endurskoða gildandi áætlun. Þau ákveða sjálf í hvaða skrefum þau framkvæma ákvæði sáttmálans. Jafnréttisstofa er tilbúin að veita sveitarfélögum faglega aðstoð vegna sáttmálans.  

Félagsmálanefnd hefur kynnt sér sáttmálann og sér ekkert því til fyrirstöðu að Hveragerðisbær samþykki að skrifa undir hann á landsfundinum, enda er nú þegar jafnréttisáætlun í gildi sem tekur á flestum þáttum sem eru í sáttmálanum.
3.  Endurnýjun á  leyfi til daggæslu barna í heimahúsi.

     Þuríður Andrésdóttir kt. 270567-5849, Arnarheiði 1,  sækir um endurnýjun á leyfi    

     til dagforeldrisstarfa.  Hún hefur starfað undanfarna 12  mánuði sem dagforeldri og  

     hefur það gengið vel.  Enn hefur ekki boðist námskeið fyrir dagforeldra en 

     Þuríður mun sækja það um leið og það býðst. 
     Félagsmálanefnd veitir Þuríði leyfi til næstu 6 mánaða þ.e. frá 1. september 2008 

     til 31. mars 2009.   

4.  Starfsmannamál.   

     Félagsmálastjóri kynnti stöðu starfsmannamála í heimaþjónustu og tilsjón.      
Fleira ekki gert og fundi slitið kl. 18:10.

